
Raffaele Viviani







Peppenella (guardando verso sinistra) — Gué, vedite chi vene! (Entra Don Samuele, spingendo un carrettino, che trasporta le sbarre per gli esercizi di ginnastica, una grancassa ed altri arnesi, nonché una cagnetta vestita da «Madama Lattughella». Il clown ha il volto infarinato ed è nei panni di fatica, ridotti a sbrendoli).


Fafele — Don Samuele!


Carmeniello — Povero Ddio, comm’è ridotto! (Alcuni monelli si fanno intorno al clown, che incomincia a sistemarsi per lavorare).


Pascalotto (col saluto militare) — Don Samuele! (Il clown risponde con un cenno del capo e prega qualcuno che lo aiuti a montare le sbarre. A Fafele ed al trattore) V’arricurdate, mo fa ll’anno[1], quanno venette ’mmiez’’o Mercato[2] cu chillu circo equestre?


Fafele Faceva schiatta’[3] d’’e rresate!


Pascalotto — ’A ggente asceva pazzo pe’ isso…


Carmeniello — E mo nun ’o guardano manco ’n faccia!


Pascalotto — Ma era ’a mugliera chella bella giovane ca faceva ’e gioche ’ncopp’’o trapezio?


Carmeniello — Me pare…


Pascalotto E che se n’è fatta ca nun se vede cchiu? 


Carmeniello — Mah! L’avrà lassato… Chi ’o ssa si ll’era pure mugliera… Chiste vivono comme’ ’e zingare.


Pascalotto — Mo ce ’o dimando… (Si avvicina al clown) Don Samue’, scusate,
era ’a mugliera vosta chella ca steva dint’’o circo cu vvuie? ca faticava ’ncopp’’o trapezio?


Samuele (con un grosso sospiro) — Si: era mia moglie!


Pascalotto — E addo’ sta, mo?


Samuele — In Toscana, cu n’atu circo.


Pascalotto — E v’ha lassato a vvuie sulo?


Samuele — M’ha lasciato in compagnia di «Madama Lattughella»!


Pascalotto — Bella cumpagnia! (Ritornando alla trattoria) Era ’a mugliera… Sta cu n’atu circo’a parte d’’a Tuscana[4]…


Peppenella (sgarbata) — Don Samue’, faciteve cchiù llà… Aggi’a vennere[5]…


La sentinella — (a Samuele che fa per sistemarsi verso il carcere) — Via! Via! 


Samuele — Embè, me pare mill’anne[6] ca moro! Aggi’a vede’ si ’e muorte[7] nun me ne cacciano ’a dint’o campusanto…


Carmeniello — Don Samue’, stateve attiento: «Madama Lattughella» se ne fuie[8].



	↑ mo fa ll’anno: è un anno.

	↑ ’mmiez’o Mercato: in piazza Mercato.

	↑ schiatta’: crepare.

	↑ ’a parte d’’a Toscana: in Toscana o da quelle parti.

	↑ vennere: vendere.

	↑ me pare mill’anne: mi sembrano mille anni (nel senso di: non vedo l’ora).

	↑ muorte: morti.

	↑ se ne fuie: fugge, scappa.

